
«Հայաստանի Հանրապետության կառավարության 2020 թվականի հուլիսի  2-ի N 1148-Լ որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների կողմից ստացված առարկությունների և առաջարկությունների, դրանց ընդունման կամ չընդունման վերաբերյալ

	Առարկության, առաջակության հեղինակը,
գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ տարածքային կառավարման և ենթակառուցվածքների նախարարություն
ՍՊ/15/20448-2020
21.07.2020 թ.
	Առարկություններ չկան։
	



	

	ՀՀ ֆինանսների նախարարություն
01/8-1/10880-2020
23.07.2020 թ.
		Առաջարկում ենք նախատեսել դրույթ, որով կսահմանվի, որ Նախագծի կարգավորումները տարածվելու են ընդունումից հետո ծագած հարաբերությունների վրա: 
	Ընդունվել է։ Կատարվել է համապատասխան փոփոխություն։
	Որոշման նախագծի 2-րդ կետը լրացվել է «, և կարգավորումները տարածվում են ուժի մեջ մտնելուց հետո ծագող (ծագած) հարաբերու-թյունների վրա:» բառե-րով։

	ՀՀ արդարադատության նախարարություն
01//16305-2020
24.07.2020 թ.
	«Հայաստանի Հանրապետության կառավարության 2020 թվականի հուլիսի 2-ի N 1148-Լ որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետով առաջարկվում է Հայաստանի Հանրապետության կառավարության 2020 թվականի հուլիսի 2-ի N 1148-Լ որոշման (այսուհետ՝ Որոշում) հավելվածի 20-րդ կետում կատարել փոփոխություն՝ նախատեսելով, որ ծրագրի շրջանակներում սերմ ձեռք բերելու համար շահառուն մատակարարին է ներկայացնում անձը հաստատող փաստաթուղթը (պատճենը), անշարժ գույքի (ցանքատարածություն համարվող հողամասի) նկատմամբ իրավունքի պետական գրանցման վկայականի (սեփականություն, վարձակալություն, օգտագործում) պատճենը (ները), և (կամ) նոտարական կարգով վավերացված՝ սեփականատիրոջ (համատեղ և (կամ) բաժնային սեփականություն հանդիսացող հողամասերի մասով՝ բոլոր սեփականատերերի) համաձայնությունը՝ հողատարածքում ցանք կատարելու վերաբերյալ, և (կամ) համայնքի ղեկավարի կողմից տրված տեղեկանք՝ հողատարածքը Շահառուի կողմից փաստացի օգտագործելու վերաբերյալ:
Նախագծին կից ներկայացված հիմնավորման համաձայն՝…() Ծրագրի 20-րդ կետով սահմանված է, որ սերմ ձեռքբերելու համար Շահառուն Մատակարարին է ներկայացնում անձը հաստատող փաստաթուղթը (պատճենը), անշարժ գույքի (ցանքատարածություն համարվող հողամասի) նկատմամբ իրավունքի պետական գրանցման վկայականի (սեփականություն, վարձակալություն, օգտագործում) պատճենը (ները), և (կամ) նոտարական կարգով վավերացված՝ սեփականատիրոջ համաձայնությունը՝ հողատարածքում ցանք կատարելու վերաբերյալ։ Սակայն այսօր ՀՀ-ում ստեղծվել է այնպիսի իրավիճակ, որ հողի բազմաթիվ սեփականատերեր բացակայում են հանրապետությունից կամ մահացել են, և վերջիններս սահմանված կարգով չեն ձևակերպել այլ անձանց օգտագործման իրավունքը, ինչը խոչընդոտում է հողատարածքը փաստացի օգտագործողի մասնակցությանը վերոնշյալ ծրագրին։
Վերոգրյալից պարզ է դառնում, որ Նախագծի նպատակն է նախատեսել այնպիսի կարգավորում, որը հնարավորություն կտա շահառուին սեփականատիրոջ (համասեփականատերերի) նոտարական կարգով վավերացված համաձայնության և (կամ)  հողատարածքի փաստացի օգտագործման վերաբերյալ համայնքի ղեկավարի կողմից տրամադրված տեղեկանքի հիման վրա մասնակցել ծրագրին և օգտվել պետության կողմից տրամադրվող աջակցությունից։ 
Այս առումով հարկ ենք համարում անդրադառնալ հետևյալ իրավական կարգավորումներին.
Հայաստանի Հանրապետության կառավարության 2020 թվականի հուլիսի 2-ի N 1148-Լ որոշման Հավելվածի 20-րդ կետում ամրագրված գործող կարգավորման համաձայն՝ Ծրագրի շրջանակներում սերմ ձեռքբերելու համար Շահառուն Մատակարարին է ներկայացնում անձը հաստատող փաստաթուղթը (պատճենը), անշարժ գույքի (ցանքատարածություն համարվող հողամասի) նկատմամբ իրավունքի պետական գրանցման վկայականի (սեփականություն, վարձակալություն, օգտագործում) պատճենը (ները), և (կամ) նոտարական կարգով վավերացված՝ սեփականատիրոջ համաձայնությունը՝ հողատարածքում ցանք կատարելու վերաբերյալ։
Հայաստանի Հանրապետության քաղաքացիական օրենսգրքի 163-րդ հոդվածի 1-ին մասի համաձայն՝ սեփականության իրավունքը սուբյեկտի` օրենքով և այլ իրավական ակտերով ճանաչված ու պահպանվող իրավունքն է` իր հայեցողությամբ տիրապետելու, օգտագործելու և տնօրինելու իրեն պատկանող գույքը:
Օգտագործման իրավունքը գույքից դրա օգտակար բնական հատկությունները քաղելու, ինչպես նաև դրանից օգուտ ստանալու իրավաբանորեն ապահովված հնարավորությունն է: Օգուտը կարող է լինել եկամտի, պտուղների, աճի, ծնաճի և այլ ձևերով:
Հայաստանի Հանրապետության քաղաքացիական օրենսգրքի 163-րդ հոդվածի 2-րդ մասի համաձայն՝ սեփականատերն իրավունք ունի իրեն պատկանող գույքի նկատմամբ, իր հայեցողությամբ, կատարել օրենքին չհակասող և այլ անձանց իրավունքներն ու օրենքով պահպանվող շահերը չխախտող ցանկացած գործողություն, այդ թվում` իր գույքը որպես սեփականություն օտարել այլ անձանց, նրանց փոխանցել այդ գույքի օգտագործման, տիրապետման և տնօրինման իրավունքները, գույքը գրավ դնել կամ տնօրինել այլ եղանակով:
«Նորմատիվ իրավական ակտերի մասին»  օրենքի 16-րդ հոդվածի 1-ին մասի 3-րդ ենթակետի համաձայն՝ նորմատիվ իրավական ակտում նորմի կիրառման համար թվարկված բոլոր պայմաններից բավական է միայն մեկի կամ թվարկված պայմաններից առնվազն մեկի առկայությունը, եթե իրավական ակտում` նշված նորմի կիրառումը պայմանավորված է «կամ» շաղկապով բաժանված պայմաններով:
Վերոգրյալ կարգավորումների համադրված վերլուծությունից պարզ է դառնում, որ սեփականության իրավունքը սուբյեկտի` օրենքով և այլ իրավական ակտերով ճանաչված ու պահպանվող իրավունքն է` իր հայեցողությամբ տիրապետելու, օգտագործելու և տնօրինելու իրեն պատկանող գույքը: Սեփականատիրոջ կողմից իրեն սեփականության իրավունքով պատկանող գույքը տիրապետելու, տնօրինելու և օգտագործելու իրավունքը արտացոլված և ընկած է Հայաստանի Հանրապետության կառավարության 2020 թվականի հուլիսի 2-ի N 1148-Լ որոշման Հավելվածի 20-րդ կետում ամրագրված գործող կարգավորման հիմքում: Մասնավորապես, Հավելվածի 20-րդ կետում ամրագրված գործող կարգավորման բովանդակությունից պարզ է դառնում, որ ծրագրի շահառու կարող է լինեն կամ սեփականատերը, կամ այն անձը, ում օգտագործման իրավունքը օրենքով սահմանված կարգով գրանցված է և (կամ) առկա է նոտարական կարգով վավերացված՝ սեփականատիրոջ համաձայնությունը՝ հողատարածքում ցանք կատարելու վերաբերյալ:
Տվյալ պարագայում Նախագծով առաջարկվում է սահմանել, որ ծրագրի շահառուն կարող է հանդիսանալ նաև այն անձը, ով փաստացի օգտագործում է հողատարածքը և առկա է  դրա վերաբերյալ համայնքի ղեկավարի կողմից տրված տեղեկանք: Այս առումով հարկ ենք համարում նշել, որ Նախագծում սահմանված չեն փաստացի օգտագործման պայմանները, առկա չէ նշում նաև այն մասին, թե տվյալ պարագայում փաստացի օգտագործումը ինչը ժամանակահատվածում պետք է իրականացվի, ինչն էլ ինքին խնդրահարույց է: Առաջարկվող կարգավորման պարագայում, ստացվում է, որ անգամ այն դեպքում, երբ փաստացի օգտագործումը տևել է 10 օր, անձը կարող է հավակնել դառնալ ծրագրի շահառու և օգտվել պետության կողմից տրամադրվող աջակցությունից: Միևնույն ժամանակ, գտնում ենք, որ Նախագծով առաջարկվող  իրավակարգավորումը խնդրահարույց է նաև սեփականատիրոջ իրավունքների պաշտպանության տեսանկյունից:
	Ընդունվել է ի գիտություն։
Տրվում է պարզաբանում։
Համայնքի ղեկավարի կողմից տրվում է տեղեկանք այն մասին, որ անկախ Ծրագրի իրականացումից, տվյալ հողատարածքը փաստացի օգտագործվում է Շահառուի կողմից։ Տվյալ դեպքում հողատարածքի վրա կապիտալ ներդրումներ չեն իրակականցվում և Ծրագրի շրջանակում հողատարածքն օգտագործվելու է առավելագույնը 1 տարի։ Տվյալ դեպքում Նախագծով առաջարկվող փոփոխությունը կնպաստի աշնանացան ցորենի ցանքատարածությունների և տեղական ցորենի արտադրության ծավալների ավելացմանը։

